
10-SINF KIMYO 
DARSLARIDA “SPIRTLAR” 

BO‘LIMINI O‘QITISHDA 
O‘QUVCHILARNING KREATIV 
FIKRLASH QOBILIYATLARINI 

SHAKLLANTIRISH 
METODIKASI

Nazarova Yulduz Atamuratovna
Qoraqalpog‘iston Respublikasi Amudaryo tumani

66-sonli umumiy o‘rta ta’lim maktabi kimyo fani o‘qituvchisi
ORCID: 0009-0009-9999-5987
Annotatsiya: Ushbu maqolada umumta’lim maktablarining 10-sinf kimyo darsligida “Spirtlar” bo‘limini o‘qitish jarayonida 
o‘quvchilarning kreativ fikrlash ko‘nikmalarini rivojlantirish masalalari yoritilgan. Tadqiqotda interfaol metodlar, animatsion 
didaktik vositalar hamda muammoli vaziyatlarni tahlil qilish orqali o‘quvchilarning mantiqiy va kreativ fikrlashini rivojlanti-
rish usullari va ularning samaradorligi tajriba-sinov ishlari asosida tahlil qilingan.

Kalit so‘zlar: spirtlar, kimyo o‘qitish metodikasi, kreativ fikrlash, pedagogik texnologiyalar, animatsion didaktik vositalar, 
10-sinf, tajriba-sinov, elektron platforma, “Kreativ puzzele”, “8+1”, “O‘ylab o‘rniga qo‘y”, “Express test”, “Doira o‘yini”, 
3C+1E pedagogik yondashuv, kreativ topshiriqlar.
Abstract: This article examines the development of students’ creative thinking skills during the teaching of the “Alcohols” 
section in the 10th-grade chemistry textbook of general education schools. The study analyzes methods for developing 
students’ logical and creative thinking through interactive methods, animated didactic tools, and the analysis of problem 
situations, as well as their effectiveness based on experimental work.

Key words: alcohols, chemistry teaching methodology, creative thinking, pedagogical technologies, animated didactic 
tools, 10th-grade, experiment, electronic platform, “Creative puzzle”, “8+1”, “Think and put in place”, “Express test”, 
“Circle game”, 3C+1E pedagogical approach, creative tasks.
Аннотация: В данной статье освещаются вопросы развития навыков креативного мышления учащихся в про-
цессе преподавания раздела “Спирты” в учебнике химии для 10-го класса общеобразовательных школ. В иссле-
довании на основе интерактивных методов, анимационных дидактических средств и анализа проблемных ситу-
аций проанализированы методы развития логического и творческого мышления учащихся и их эффективность.

Ключевые слова: спирты, методика преподавания химии, креативное мышление, педагогические технологии, 
анимационные дидактические средства, 10-й класс, эксперимент, электронная платформа, “Креативный голо-
воломка”, “8+1”, “Подумай и поставь вместо”, “Экспресс тест”, “Игра в круг”, педагогический подход 3C+1E, креа-
тивные задания.

KIRISH
Zamonaviy ta’lim tizimida o‘quvchilarga faqat tayyor bilimlarni berish emas, balki ularda mustaqil va 

kreativ fikrlash ko‘nikmalarini shakllantirish ustuvor vazifalardan biri hisoblanadi. Organik kimyo kursi, xususan, 
10-sinfda o‘tiladigan “Spirtlar” mavzusi o‘zining murakkab tuzilishi va moddalarning xossalari o‘rtasidagi sabab-
oqibat bog‘liqliklari bilan o‘quvchilarning kreativ va mantiqiy fikrlashini rivojlantirish uchun boy pedagogik 
potensialga ega. An’anaviy o‘qitish usullari ko‘pincha nazariy ma’lumotlarni yodlashga qaratilgan bo‘lib, o‘quv
chilarning spirtlarning molekulyar tuzilishini ko‘z oldiga keltirish va amaliy masalalarda kreativ yechim topish 
imkoniyatlarini cheklab qo‘ymoqda.

Xorijiy adabiyotlarda kreativlikning eng ko‘p qabul qilingan ta’rifi yangilik va moslikning birligiga tayangan. 
M. Runco va G. Jaeger nazarida g‘oya yoki mahsulot yangi bo‘lishi bilan birga vazifaga, kontekstga va qiymat 
mezoniga mos kelishi kerak.

A. Green esa bu mezonni jarayon nuqtayi nazaridan kengaytirib, kreativlikni generativ maqsadga 
bo‘ysungan ichki diqqat va ongli qidiruv jarayoni bilan bog‘laydi. Bu ikki yondashuv bir-birini inkor qilmaydi. 
Birinchisi kreativ natijani baholash mezonini beradi, ikkinchisi esa natijaga olib boruvchi fikriy harakatni tushunti-
radi. Ta’lim uchun aynan shu sintez muhimdir, chunki o‘quvchi har safar ijtimoiy miqyosda yangi mahsulot yarat-
maydi, biroq o‘zi uchun yangi bo‘lgan ma’noni quradi, oldingi bilimni yangi vaziyatga ko‘chiradi va muammoni 
boshqacha burchakdan ko‘radi. Demak, kreativ fikrlashni faqat mahsulot bilan cheklash ham, uni nazoratsiz 
fantaziya sifatida talqin qilish ham ilmiy jihatdan yetarli emas. U yangilik, moslik, maqsadlilik va intellektual 
nazoratning qo‘shma ishlashidir.

O‘zbekiston pedagogik adabiyotida kreativlik ko‘pincha pedagogik kompetentlik, kasbiy faollik va innovat-
sion faoliyat bilan birgalikda tushuntiriladi. 

N. Muslimov, M. Usmonboyeva, D. Sayfurov va A. To‘rayev pedagogik kompetentlik va kreativlikni o‘qituv
chining bilim, ko‘nikma, tajriba, tashabbus va yangilikka ochiqligini birlashtiruvchi kasbiy-pedagogik sifatlar 
tizimi sifatida ko‘rsatadi. Bu yondashuv xorijiy psixologik ta’riflardan farq qiladi, chunki unda kreativlik avvalo 
shaxsning alohida qobiliyati emas, pedagogik faoliyatni loyihalash, o‘quvchini faollashtirish va ta’limiy vaziyatni 
yangicha tashkil etish imkoniyati sifatida ko‘riladi. Shu sababli O‘zbekiston maktabi kontekstida kreativ fikrlashni 
faqat o‘quvchining “topqirligi” bilan emas, o‘qituvchi yaratadigan metodik sharoit bilan ham bog‘lash zarur.

Muammoning dolzarbligi shundaki, kimyo fanida, xususan, “Spirtlar” mavzusida kreativ fikrlashni rivojlan-
tiruvchi maxsus metodika mavjud emas va shu bilan birga zamonaviy animatsion hamda interaktiv ta’lim vosi-
talaridan foydalanish maktablarda hali keng yo‘lga qo‘yilmagan.

Predmeti: “Spirtlar” mavzusini o‘qitishda kreativ fikrlash metodikasini rivojlantirish shakl, metod va vosita-
lari.

Obyekti sifatida 10-sinf o‘quvchilariga kimyo fanida “Spirtlar” mavzusini o‘qitish jarayoni olingan.

MAVZUGA OID ADABIYOTLAR SHARHI
Kreativ fikrlashni rivojlantirish masalasi so‘nggi yillarda pedagogika va ta’lim metodikasi sohasida eng 

dolzarb ilmiy yo‘nalishlardan biriga aylandi. Xorijiy tadqiqotlarda kreativlik tushunchasi asosan yangilik, moslik 
va muammoni samarali hal etish qobiliyati bilan izohlanadi.

M. Runco va G. Jaeger kreativlikning standart ta’rifini ishlab chiqib, har qanday kreativ mahsulot yoki g‘oya 
nafaqat yangi, balki muayyan vazifaga mos va amaliy qiymatga ega bo‘lishi lozimligini ta’kidlaydilar.

A. Green esa kreativlikni faqat natija sifatida emas, balki maqsadga yo‘naltirilgan fikrlash jarayoni sifatida 
baholab, unda ongli qidiruv, ichki motivatsiya va generativ tafakkurning muhim o‘rin tutishini asoslaydi. Mazkur 
yondashuvlar ta’lim jarayonida o‘quvchilarning kreativ fikrlashini rivojlantirish uchun metodik sharoit yaratish 
zarurligini ko‘rsatadi.

Mahalliy ilmiy adabiyotlarda kreativlik asosan pedagogik kompetentlik, innovatsion faoliyat va zamonaviy 
ta’lim texnologiyalarini qo‘llash bilan uzviy bog‘liq holda o‘rganilgan.

N. Muslimov, M. Usmonboyeva, D. Sayfurov va A. To‘rayev pedagogik kreativlikni o‘qituvchining kasbiy 
kompetensiyasi tarkibidagi muhim sifat sifatida baholab, ta’lim jarayonini loyihalash, innovatsion metodlarni 
qo‘llash hamda o‘quvchilarning mustaqil fikrlashini rivojlantirish bilan bog‘laydilar. Ularning ilmiy ishlari kreativ 
ta’lim muhitini yaratishning nazariy asoslarini ochib bergan bo‘lsa-da, alohida fanlar, xususan kimyo fanining 
muayyan mavzulari kesimida amaliy metodik yechimlar yetarli darajada yoritilmagan.

Kimyo ta’limi bo‘yicha olib borilgan tadqiqotlarda muammoli o‘qitish, interfaol metodlar, axborot-kommu-
nikatsiya texnologiyalari va elektron ta’lim resurslaridan foydalanishning o‘quvchilarning bilish faolligiga ijobiy 
ta’siri qayd etilgan. Biroq mavjud ilmiy ishlarda 10-sinf kimyo kursining “Spirtlar” bo‘limini o‘qitishda animatsion 
didaktik vositalar, elektron diagnostika platformalari va kreativ topshiriqlarni yagona metodik tizim sifatida inte-
gratsiyalash masalasi yetarlicha tadqiq etilmagan.

Shuningdek, muallifning avvalgi ilmiy ishlari “Spirtlar” va “Ko‘p atomli spirtlar” mavzularini o‘qitishda 
zamonaviy pedagogik texnologiyalar, 3C+1E modeli hamda ta’lim innovatsiyalarining samaradorligini yoritishga 
bag‘ishlangan. Mazkur tadqiqotlarda alohida metod va texnologiyalarning afzalliklari tahlil qilingan bo‘lsa-da, 
o‘quvchilarning kreativ fikrlash ko‘nikmalarini kompleks rivojlantirishga xizmat qiluvchi yaxlit metodik tizim 
ishlab chiqilmagan.

Mazkur tadqiqotning o‘ziga xosligi shundaki, unda “Spirtlar” bo‘limini o‘qitishda 3C+1E metodik modeli, 
animatsion didaktik vositalar, “YulduzSmart” elektron diagnostik platformasi hamda kreativ topshiriqlar o‘zaro 
integratsiyalashgan yagona metodik tizim sifatida qo‘llanildi.

Tadqiqot davomida nafaqat o‘quvchilarning bilim darajasi, balki ularning mantiqiy va kreativ fikrlash ko‘rsat-
kichlari tajriba-sinov ishlari asosida baholanib, tavsiya etilayotgan metodikaning amaliy samaradorligi asoslab 
berildi. Shu jihatdan ushbu tadqiqot avvalgi ilmiy ishlardan kompleks metodik yondashuvni taklif etishi bilan 
farqlanadi.

TADQIQOT METODOLOGIYASI
Tadqiqot amaliyoti umumiy o‘rta ta’lim maktablarining 10-sinf o‘quvchilari o‘rtasida tashkil etildi. Tadqiqotda 

umumiy 320 nafar o‘quvchi ishtirok etdi. O‘quvchilar ikkita guruhga ajratildi:

•	 Nazorat guruhi (NG): Mashg‘ulotlar amaldagi darslik va an’anaviy o‘qitish metodlari asosida olib borildi.

•	 Tajriba guruhi (TG): Mashg‘ulotlar muallif tomonidan ishlab chiqilgan va moslashtirilgan 3C+1E (So‘rovga 
asoslangan yondashuv), animatsion didaktik vositalar hamda interaktiv ta’lim platformasi yordamida olib 
borildi.

Tadqiqot jarayonida “Spirtlar” bo‘limini o‘rgatishda o‘quvchilarning kreativligini oshirish uchun quyidagi 
pedagogik vositalar kompleksi qo‘llandi: spirt molekulalarining fazoviy tuzilishini vizual ko‘rsatuvchi 3D va 
animatsion didaktik modellar, “YulduzSmart” elektron diagnostik platformasi, “Kreativ puzzele”, “8+1”, “O‘ylab 
o‘rniga qo‘y”, “Express test”, “Doira o‘yini”, kreativ topshiriqlar.

Spirt molekulalarining fazoviy tuzilishi, gidroksil guruhi va uglevodorod radikalining o‘zaro ta’siri hamda 
vodorod bog‘lanishining hosil bo‘lish mexanizmlari dinamik animatsiyalar orqali vizuallashtirildi. O‘quvchilarga 
bir atomli va ko‘p atomli spirtlarning sanoat va maishiy hayotdagi ziddiyatli xossalarini tahlil qilishga qaratilgan 
open-ended (ochiq turdagi) va muammoli vaziyatli masalalar berildi.

Elektron platforma: O‘quvchilarning mustaqil ishlashini va bilimlarni o‘zlashtirish dinamikasini uzluksiz 
baholab borish uchun elektron diagnostika tizimidan foydalanildi. Platformada o‘quvchilarning mantiqiy, lateral, 
kreativ fikrlash darajalari va umumiy bilim darajasi alohida-alohida baholanadi.

TAHLIL VA NATIJALAR
 10-sinf o‘quvchilari orasida tashkil etilgan tajriba va nazorat guruhlarining yakuniy diagnostika natijalari 

o‘zlashtirish darajasi va kreativlik koeffitsiyenti sezilarli darajada oshganligini ko‘rsatdi (1-jadval).

Baholash mezonlari va ko‘rsatkichlari Nazorat guruhi 
(An’anaviy usul)

Tajriba guruhi (Kreativ 
metodika)

O‘sish ko‘rsatkichi 
(%)

Faktdan kelib chiqib mantiqiy xulosa 
chiqarish 68% 84% +16%

Kimyoviy muammoli vaziyatlarga 
original yechim topish 55% 73% +18%

“YulduzSmart” platformasidagi 
o‘rtacha o‘zlashtirish 62% 79% +17%

Natijalar shuni ko‘rsatdiki, animatsion vositalar va interaktiv muammoli vaziyatlar uyg‘unligida o‘tilgan 
darslarda o‘quvchilarning mavzuni o‘zlashtirish va kreativ topshiriqlarni bajarish ko‘rsatkichi sezilarli darajada 
oshdi.

XULOSA VA TAKLIFLAR 
10-sinfda “Spirtlar” mavzusini o‘qitishda kreativ fikrlashni rivojlantirishga qaratilgan metodik vositalarni 

qo‘llash o‘quvchilarning kimyo faniga bo‘lgan qiziqishini orttiradi va bilimlarni amaliyotda qo‘llash ko‘nikma-
sini shakllantiradi. Ushbu tavsiya etilgan metodik yondashuv umumta’lim maktablarida organik kimyoni o‘qitish 
samaradorligini oshirishga xizmat qiladi. Umumiy o‘rta ta’lim maktablarida kimyo darslarida o‘quvchilarning 
kreativ fikrlash ko‘nikmalarini rivojlantirish maqsadida muammoli savollarning yechimini topishga bag‘ishlangan 
onlayn platformalar yaratish maqsadga muvofiq.

Foydalanilgan adabiyotlar ro‘yxati:
1.	 O‘zbekiston Respublikasining 2020-yil 23-sentabrdagi O‘RQ–637-son1 “Ta’lim to‘g‘risida”gi Qonuni. 
2.	 O‘zbekiston Respublikasi Prezidentining 2019-yil 29-apreldagi PF–5712-son2 Farmoni. O‘zbekiston Respublikasi 

Xalq ta’limi tizimini 2030-yilgacha rivojlantirish konsepsiyasini tasdiqlash to‘g‘risida. 
3.	 Green A. E., Beaty R. E., Kenett Y. N. [et al.]. The Process Definition of Creativity // Creativity Research Journal. – 

2024. – Vol. 36, No. 3. – P. 544–572. – DOI: 10.1080/10400419.2023.2254573. 
4.	 Runco M. A., Jaeger G. J. The Standard Definition of Creativity // Creativity Research Journal. – 2012. – Vol. 24, No. 

1. – P. 92–96. – DOI: 10.1080/10400419.2012.650092. 

1	 https://lex.uz/docs/-5013007
2	 https://lex.uz/ru/docs/-4312785

5.	 Muslimov N. A., Usmonboyeva M. H., Sayfurov D. M., To‘rayev A. B. Pedagogik kompetentlik va kreativlik asoslari: 
o‘quv-metodik qo‘llanma. – Toshkent: Sano-standart, 2015. – 120 b. 

6.	 Nazarova Y., Allaniyazova M. “Mektep oqıwshılarına “Spirtler” temasın oqıtıw metodıkası”. – Nókis: “Илимпаз”, 2024. 
7.	 Nazarova Y., Reymov A., Tanirbergenov B. “Spirtler”. – Nókis: “Илимпаз”, 2023. 
8.	 Nazarova Y. Advantage of Using the 3C (Capture Interest, Construct Understanding, Consolidated Learning +1E 

(Enrichment) Model in Teaching the Topic “Alcohols” to 10th Grade Students // International Journal of Pedagogics. – 
2026. – P. 245–250. – Published: 22.04.2026. – DOI: https://doi.org/10.37547/ijp/Volume06/Issue04-56. 

9.	 Nazarova Y. “10-sinf o‘quvchilariga “Bir atomli spirtlar, ularning gomologik qatori, nomenklatura va izomeriyasi” 
mavzusini o‘qitishda zamonaviy kreativ pedagogik texnologiyalardan foydalanish” // Buxoro davlat universiteti “Peda-
gogik mahorat” ilmiy-nazariy va metodik jurnali. – 2025-yil, yanvar. – 29–32-b. 

10.	 Nazarova Y., Allaniyazova M., Alauatdinov S. “Effectiveness of the Use of Educational Innovations in Teaching the 
Topic of Polyatomic Alcohols” // GALAXY International Interdisciplinary Research Journal (GIIRJ). – ISSN (E): 2347–
6915. – Vol. 12, Issue 5. – May, 2024. – 66–69 b. 

11.	 Nazarova Y., Tanirbergenov B. “Ko‘p atomli spirtlar mavzusini o‘qitishda ta’lim innovatsiyalaridan foydalanish samara-

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

